
Кахибри çу каçĕ,

ыйăх пиллесем!

Шуррăн палăраççĕ

сакля тăррисем.

Пĕчĕк ылтăн пĕлĕт

ту çине шăвать, —

те курать ыр тĕлĕк,

те сӳнме хăрать.

Айлăмсем хуралчĕç,

çутă — çав кăна, —

ту хысакĕ чарчĕ

ирчченех ăна.

Вăранатăп: пур-и?

Пур-ха, çавăнтах.

Çав-çавах вăл шурă,

лăпкă çав-çавах.

Ак тепре пăхсассăн

куртăм: çук иккен, —

нихăçдн каймассăн

хăнăхса çитсен...

Çавăн евĕр пулĕ

асăм та кунта,

çунĕ, çиçĕ, — юлĕ

савнă вырăнта.

Чĕрĕлĕ, лăпланĕ

хăйĕн еккипех.

Пĕр-пĕр каç ăсанĕ,

лăпкă пĕлĕт пек.

  